
Para Ainoa, Ada e Al, 
os mellores amigos de Pupi 

Pupi foi pasar a noite 
na casa de Nachete. 

Súa nai apagoulles a luz 
porque é hora de durmir. 

Pero a noite resulta 
demasiado emocionante 
como para perdela durmindo. 

Ademais, xa se sabe, 
cando dous amigos están xuntos, 
o sono escapa pola fiestra. 

–A ver quen é capaz 
de brincar máis alto –rétao Nachete.

E os dous comezan a brincar na cama.
–Eu chégolle ao teito! 

–berra Nachete.
–E eu ata a chirimoia! 

–chía Pupi.
–Ha, ha, ha! A chirimoia! 

–ri Nachete.

Pupi contáxiase da súa risa, 
malia non saber 
que rin porque el trabucou 
a claraboia cunha froita. 

E os dous seguen a brincar, 
cada vez máis alto.

–E eu chégolle á Lúa –berra Nachete.
–E eu chégolle ás esteiras –chía Pupi.
–Ha, ha, ha! As esteiras! –ri Nachete.

Pupi contáxiase da súa risa, 
malia non saber 
que rin porque el trabucou 
as alfombras coas estrelas.

Ao oír semellante balbordo, 
a mamá de Nachete acode 
a poñer orde. 

–Quen está a dar eses golpes? 

